
Bizkaiko Foru Aldundiak, interesgarri izan dakieken informazio zabal, objetibo eta eguneratua eskueran izateak

gazteentzat daukan garrantziaz jabeturik, eta Gazte Informaziorako Zerbitzuen aintzatespen ofiziala araupetzen

duen Eusko Jaurlaritzako Kultura Sailaren uztailaren 20ko 211/1993 Dekretua betebideratuz, Gazte

Informaziorako Udal Zerbitzuen mantenimendua bultzatu eta indartu nahi du.

Bestalde, teknologia aurrerakuntzek geroago eta errezago egiten dute gazte informaziorako zentruen artean

harremanak ezartzea, baita informatika sareak sortzea ere, eta horrenbestez Bizkaiko udal mugarteetako gazte

informaziorako Bulegoak euren zerbitzugintzan kalitate hobea daukate. Horren ondorioa, gazteentzat interesgarri

izan dadin arloan informaziorako informatika sarearen sorkuntza araupetu dezan arautegia ezartzeko

komenigarritasuna da, horrela Gazte Informaziorako Bizkaiko Bulegoen Lurralde sarea eratuta geldituko da-ta.

Guzti horregatik, Kultura Saileko Foru Diputatuak proposatu eta Foru Aldundiko gobernu kontseiluak 1999.eko

martxoaren 16ko bileran eztabaidatu eta onetsi ondoren, hauxe

XEDATU DA

1. artikulua.- xedea

1. Honako Foru Dekretu honen xedea, Bizkaiko Lurralde Historikoko Udalen edo Udal Erakunde

Autonomiadunen menpe egon daitezen Gazte Informaziorako Bulegoen beharrizanetarako dirulaguntzen eta

laguntza materialen emakida araupetuko duen arautegia ezartzea da.

Aipatutako dirulaguntzen emakida, konkurrentzi sinplearen sistemaz egingo da.

2. Ofizialki aintzatetsita egon daitezen gazte informaziorako udal Bulegoen jardunbide arruntaren ondorioz

sortarazi daitezen gastuak izango dira dirulaguntzaren gai, euren artetik gastu arrunten, material informatibo

eta dokumentalaren erosketaren eta gazte informaziorako gaiekin zerikusi zuzena izan dezaten jarduerak

egitearen ondo-riozkoak hartuko direlarik kontutan.

3. Laguntza materialak, alde batetik ofizialki aintzatetsita egon daitezen gazte informaziorako udal Bulegoen eta

bestetik Gazte Informaziorako Bizkaiko Zerbitzuen Lurralde Sarearen herri izaerazko informazioko informatika

sarearen arteko konexioa erraztean datza, hutsunerik egon ez dadin edo bikoizketarik gerta ez dadin,

gazteentzako sortarazten den informazio interesgarri guztia koordinatuta lortu eta tratatzeko, konexio horren

koordinaketa zehaztea beharrezkotzat jotzen delarik. Hori, Foru Dekretu honetako 5. artikuluan finkatzen da.

4. Bereziki gelditzen da honako honetatik kanpo, edozein obra motaren finantzaketa.

2. artikulua.- onuradunak

1. Gazte Informaziorako Zerbitzuen aintzatespen ofiziala araupetzen duen Eusko Jaurlaritzaren Kultura Sailaren

uztailaren 20ko 211/1993 Dekretuak dionaren babespean Foru Dekretu hau argitara dadinean ofizialki

aintzatetsita egon dadin Gazte Informaziorako Bulego gisa sailkatutako gazte informaziorako Udal Zerbitzua

izan dezaten Bizkaia Lurralde Historikoko Udalek edo euren menpeko Udal Erakunde Autonomiadunek lortu

ahal izango dituzte Foru Dekretu honetan araupetzen diren dirulaguntzak.

2. Gazte Informaziorako udal Bulegoek, honako betekizun hauek bete beharko dituzte:

a) Uztailaren 20ko 211/1993 Dekretuko 5. artikuluan beharrezkotzat jotzen diren eginkizunak eta horretaz

gain, honako hauek:

− Gazte Informaziorako Bulegorik egon ez dadinean, Gazte Informaziorako Lurralde Zentrua, bere

udal mugartean edo eskualdean gertatu eta gazteentzat interesgarri izan daitezen informazio eta

dokumentazioz hornitzea.

− Informaziorako Lurralde Zentruari, Gazte Informaziorako Bulegotik garatuko diren jarduerak

jakineraztea.

b) Gazteei doazkien gaietaz informatzeko bakarrik izan dadin lokala izatea, horrek Eusko Jaurlaritzako

Kultura Sailaren uztailaren 20ko 211/1993 Dekretuko 6. artikuluko 1. puntuan finkatutako ezaugarriak

izan beharko dituelarik.

c) Astean zehar gutxienez bost egunean eta egun horien artean banatutako gutxienez 20 orduko

jendearentzako zerbitzua izatea.

d) Bere udal mugartean izan dezan gazte demandari erantzuteko behar izan daitezen lanariak izatea, eta

horiek honako eskakizun hau izatea: Goi mailako batxilerra, F.P. II edo antzerakoak, Gizarte-

Kulturazko Zuzpertzailearen titulazioa, edo hori ezean Astialdiko Begiralearena, eta euskeraren

ezagutza.

e) Gazte informaziorako Bulegoan, gutxienez urte beteko epealdian, lanari berberak egon daitezela

bermatzea.

f) Ikusteko moduan, barruan zein kanpoan, Gazte Informaziorako Zerbitzuak identifikatzen dituzten Foru

Aldundiak onartutako anagrama eta logotipoa jartzea, baita publizitatean eta dokumentazio grafikoan

agertaraztea ere, beti zehaztu beharko delarik Kultura Sailaren laguntza.

3. artikulua.- erantsi beharreko dokumentazioa.

1. Gazte Informaziorako Bulego gisa sailkatutako Gazte Informaziorako Udal Zerbitzuen mantenimendurako izan

daitezen dirulaguntzak lortu nahi dituzten interesatuek, euren eskabideei honako agiri hauek erantsiko

dizkiete:

− Gizarte Segurantzarekingo betebeharrak egunean dituela egiazta dezan Gizarte Segurantzaren Bizkaiko

Diruzaintza Nagusiak egindako ziurtagiria eta zergabidezko betebeharrak egunean dituela egiazta dezan

Ogasun eta Finantzen Sailak egindako ziurtagiria.

− Subjetuak Gazte Informaziorako Bulegoa gutxienez lau (4) urteko epealdian jardunean mantenduko duela

esan dezan idatzitako konpromezua, aurtengo urtean zehar ofizialki aintztetsita egon daitezen

Zerbitzuetarako.

− Gazte Informaziorako Bulego gisa sailkatutako Gazte Informaziorako Zerbitzuari doakion Aintzatespen

Ofizialaren egiaztagiria, aurtengo urtean ofizialki aintzatetsita egon daitezen Zerbitzuetarako.

− Gazte Informaziorako Udal Bulegoaren ezaugarrien azalpen memoria, gutxienez honako hauek adieraziz:

* Jendearentzako orduak

* Dauden giza eta lanbide-eskuarteak, titulazioak, lan harremanak, kontratu motak eta euren iraupenak

adieraziz.

* Sarrera eta gastuen aurrekontu zehatza, Informazio Bulegoaren mantenimendurako diren finantza

baliabideak adieraziz.

* Gazte Informaziorako Bulegoak antolatutako jarduerak burutu daitezanean honako hauek zehaztu

beharko dira: helburuak, jarduera egingo deneko egun eta tokiak, partehartzaileen kopurua eta sarrera eta

gastuen aurrekontu zehatza.

* Eguneratutako planoa eta instalazioaren deskripzioa.

2. Euren Zerbitzuak aurtengo urtean zehar ofizialki aintzatetsita egonik Foru Dekretu honetan araupetutako

abantaila materialak lortu nahi dituzten subjetuek, euren eskabideei honako agiri hauek erantsiko dizkiete:

− Subjetuak Gazte Informaziorako Bulegoa gutxienez lau (4) urteko epealdian jardunean mantenduko duela

esan dezan idatzitako konpromezua.

− Gazte Informaziorako Zerbitzuen Lurralde Sarearen gazteentzako interesgarri den arloko informatikazko

tresnamenduaren euskarri informatiboa egunero erabiltzeko konpromezua.

− Foru Dekretu honetako 5. artikuluko 2 eta 4. zatietan jasotzen diren informatika konexiorako erakundeen

arteko beharrezko hitzarmenak zehatz mehatz onartzen direla esan dezan konpromezua, Alkateak edo

Udal Erakunde Autonomiaduneko Lehendakariak izenpetuta egon beharko duelarik.

4. artikulua.- eskabideak

1. Eskabideak, Errekalde Zumarkaleko 30ean, 1. solairuan dagoen Kultura Saileko Gazteria Zerbitzuan, Foru

Dekretu honetako eraskin gisa agertzen den eredu ofizialean (astelehenetik ostiralera bitartean, goizeko

8,30etatik eguerdiko 13,30etara) edo azaroaren 26ko 30/92 Legeko 38.4. artikuluak zehazten duen moduan

aurkeztuko dira 1999.eko apirilaren 30ean bukatuko den epearen barruan, eta Alkateak edo Udal Erakunde

Autonomiaduneko Lehendakariak izenpetuta egon beharko dute.

2. Eskabideetan eskatutako datuak azaldu ez daitezenean edo Foru Dekretu honetan eskatutako

dokumentuetariko baten bat aurkeztu gabe egon dadinean, Udalari edo Udal Erakunde Autonomiadunari

errekerimendua egingo zaio hamar (10) laneguneko epean ikusitako hutsuneak zuzen ditzan, horrela egiten

ez badu eskabidea gaitz iritzitzakotzat joko dela jakineraziz..

3. Errekerimendu hori Ogasun eta Gizarte Segurantzaren ziurtagiriei buruzkoa bada, eskabideak aurkezteko

jarritako epearen barruan zorrik ez dutela azal dezaten ziurtagiriak baino ez dira baliozkotzat joko. Zorra epe

horretatik kanpo likidatu dela adieraz dezaten ziurtagiri guztiak ez dira baliozkotzat joko eta eskabidea tramite

gehiagorik egin gabe artxibatu egingo da.

Zerga-betebeharrak eta Gizarte Segurantzarekingoak eguneratuta izatean datzan egoera horri, emakida egin

arte eutsi behar izango zaio, bestela aurreko zatian adierazitako ondorioak izango dira.

4. Beharrezkotzat jo dadinean, Bizkaiko Foru Aldundiak, Udal edo Udal Erakunde Autonomiadunei, aurkeztutako

eskabideak ebazteko beharrezkotzat jo dezan dokumentazio osagarria eskatu ahal izango die, horiek

aurkezteko hamar (10) eguneko epe berria jarriz, hori betetzea eskabidea gaitz irizteko arrazoi izango delarik..

5. artikulua.- konexiorako erakundeen arteko konpromezuak.

1. Abantaila materialak lortu ahal izateko, behar beharrezkotzat jotzen da Gazte Informaziorako Udal Bulegoa,

Gazte Informaziorako Bizkaiko Zerbitzuen Lurralde Sareko gazteentzako interesgarri izan daitezen gaien

arloko informaziorako sare informatikora konektatzeko nahitaezko baldintzak betetzea, horiek Gazte

Informaziorako Udal Bulegoen jarduketa arloetan bakoitzak sortaraz dezan eta gazteentzat interesgarri izan

dadin informazio guztia koordinatuta lortu eta tratatzeko markoa bermatu beharko dutelarik.

Aurreko deialdietan laguntza materialen onuradun izanik oraingo deialdi honetan ere laguntza horietaz

gozatzen jarraitu nahi duten Gazte Informaziorako Bulegoek arautegi honetan ezarritakoaren arabera eskatu

behar izango dute laguntza modalitate hori.

2. Abantaila materialak jaso nahi dituzten subjektuek honako egiteko hauek bereganatu beharko dituzte:

a) Informatika konexiorako beharrezko izan daitezen jardunbide eta muntaia gastuak euren gain hartzea,

eta datutegi nagusira sartzeko beharrezko informatikazko gai eta ekipamenduak esklusibaz izatea,

honako hauek izango direlarik:

− Aldibereko erabiltzaile kopurua: 1

− Pentium prozesagailua (133 MHZ baino haundiagoa aholkatzen da)

− SVGA 800 x 600 pantaila

− 800 x 600 txartel grafikoa

− 32 MB RAM memoria edo haundiagoa

− 2GBko disko gogorraren edukiera, zuriune nahikorekin.

− Windows 95, OSR2

− Goi abiadurako Modema, 56K-koa aholkatzen da.

Informazioaren informatika sarearekingo konexioa Bilboko telefono batera deituz egingo litzake

(Bilboko Eusko Jaurlaritzaren Egoitzara).

b) Udal mugartean, edo hala dakionean eskualdean sortarazi eta gazteentzako interesgarri izan dadin

informazio guztia bilatu, tratatu eta gertutzea.

c) Udal mugartean eta eskualdean edo gazteen eraginpeko aldean sortarazitako informazio eta

dokumentazio guztia Gazte Informazio eta Dokumentaziorako Bizkaiko Lurralde Zentrura bidaltzea,

informazio eta dokumentazio hori, bere eduki edo izaeragatik Lurraldeko informatika sarean sartzeko

Bizkaia Lurralde Historiko osoan zabaltzea interesgarri izan dadinean.

d) Udal mugartean, gazteei doazkien edo gazteentzat interesgarri izan daitezen gaietan sortarazten diren

erreferentzia, edo hala dagokionean, gai dokumentalak (liburuak, aldizkariak, liburuxkak, dossierrak,

...), zentru horrek zabaltzeko besteko ale kopuruan, Gazte Informazio eta Dokumentaziorako Bizkaiko

Lurralde Zentrura dohain bidaltzea, baita Gazte Informaziorako Udal Bulegotik garatuko diren

jarduerei buruzko informazioa ematea ere.

e) Dagokien udal edo eskualde eremuan, Gazte Informazio eta Dokumentaziorako Bizkaiko Lurralde

Zentruaren bitartez jasotako informazio guztia zabaltzea.

f) Dagokien udal mugartean kokatutako eta aintzatetsitako informazio puntu gisa sailkatutako gazte

informaziorako udal bulego ezberdinen informazio eginkizunak koordinatzea.

g) Dagokien udal mugartearen barruko Gazte Informaziorako bulegoetan egin daitezen kontsulta kopuru

eta motak kontrolatzea.

3. Bizkaiko Foru Aldundiak, Kultura Sailaren Kirol eta Gazteri Zuzendaritza Nagusiaren menpe dagoen Gazte

Informazio eta Dokumentaziorako Bizkaiko Lurralde Zentruaren bitartez, honako egiteko hauek burutuko ditu:

a) Gazteentzat interesgarri izan dadin informazioa emango duen informatikazko tresnamenduaren

garapena izango du, Eusko Jaurlaritzarekin eta Araba eta Gipuzkoako Foru Aldundiekin koordinatuz,

hala dagokionean, bere mantenimendu, garapen eta hobekuntza zainduko dituelarik.

b) Bizkaia Lurralde Historikoko gazte guztientzat izango den interes orokorreko datu biltegia gertatuko

du.

c) Eusko Jaurlaritzako Kultura Sailaren Gazteria eta Gizarte Ekintza Zuzendaritzari atxikitako Gazte

Informazio eta Dokumentaziorako Euskadiko Zentro Koordinatzaileak zein Gazte Informazio eta

Dokumentaziorako Araba eta Gipuzkoako Foru Aldundietako Lurralde Zentruek emandako Bizkaiko

gazteentzat interesgarri izan daitezen datuak, eta Gazte Informaziorako Udal Bulegoek emandako

informazio eta dokumentazioa jaso eta prozesatuko ditu, eta Dekretu honen onuradun den

Subjektuaren Gazte Informaziorako Udal Bulegoari informatikazko konexioa egunero erreztuz

informazio hori zabalduko du.

d) Egotekotan, Dekretu honen onuradun izan dadin subjektuari gertutu ditzan argitalpenak bidaliko dizkio

dohain, ofizialki aintzatetsitako Gazte Informaziorako Udal Bulegoan zabaltzeko beharrezko izan

daitezen ale kopuruan.

4. Bizkaiko Foru Aldundiari Gazte Informazio eta Dokumentaziorako Bizkaiko Lurralde Zentruaren bitartez eta

abantaila materialak jaso ditzanari doazkien baterako jarduketak honako hauek izango dira:

a) Gazte Informazio eta Dokumentaziorako Bizkaiko Lurralde Zentruak eta Gazte Informaziorako Udal

Bulegoak euren artean harreman erregularrak eta irekiak izatea, zentruen arteko fondo eta zerbitzuen

elkarrekiko konplementaziobidea etengabe haztatuz.

b) Informazio eta dokumentazio berriak gertutzeko izango diren azterlan, inkesta, estadistika, etab.

egitea.

c) Jardunbideari eta edukiei buruzko ideia berriak finkatzeko, aldian behin Batzar eta Jardunaldiak

egitea.

d) Dagokion Lurraldeko Gazte Informaziorako Bulegoetako langileriaren informazioari eta etengabeko

erreziklapenari buruzko egitarauak gertatzerakoan alderdi biek partehartzea.

6. artikulua.- irizpideak.

Eman daitezen dirulaguntzen zenbatekoak, eskabidearen gai izan dadin ekintzaren araberakoak eta

Informaziorako Bulego gisa sailkatutako Gazte Informaziorako Zerbitzuen mantenimendurakoak izango dira.

1. Dirulaguntzak inoiz ere ez dira mantenimenduaren kostu osoa ordaintzeko izango, dirulaguntzaren

zenbatekoari dagokion kalkulua honako erizpide hauen arabera zehaztuko delarik:

− Gazte Informaziorako Bulego gisa aintzatetsita egoteagatik 200.000 pezetatik gorakoa izango ez den

hasierako zenbateko finkoa. Zenbateko hori, garbitu ondoren, mantenimendu gastuen aurrekontuaren

portzentaiaren batez gehituko da, portzentaia hori bere ondoreak eta garrantzia kontuan harturik ezarriko

delarik.

− Aurreko zenbatekoa, bulegoaren gizarte oinarri eta proiekzioaren, Bizkaia Lurralde Historikoa kontuan

hartuz udal mugartean dauden gazteak eta gazte informaziorako bulegoak izan dezan eskualde zein udal

mailako eraginaldearen ere-tzeango zenbatekoaren bitartez gehituko da.

− Aurreko zenbatekoa, dirulaguntza eskatzen deneko gazte informaziorako udal bulegoaren beraren

jardunbidearen funtsezko ezaugarrien eretzean gehituko da: dituen giza eta lanbide baliabideak, Gazte

Informazioaren arloko haztura, jendearentzako orduak, eta bertatik garatutako gazte informazioaren arloko

jarduera eta prestakuntza ikastaroak baloratuz.

Ekintza horretarako emandako dirulaguntza, edozelan ere, ez da 2.000.000 pezetatik gorakoa izango.

2. Abantaila materialak emateko irizpideak honako hauek izango dira:

− Eskualdean izan daitezen beharrizanen eretzean gazte informaziorako udal Bulegoak izan ditzan

bideragarritasuna eta proiekzioa.

− Ofizialki aintzatetsita egon daitezanen artean, eskualde horretan interes berezikotzat jotako Bulego izatea.

− Hierarkikoki Gazte Informaziorako Bulego gisa sailkatutako Gazte Informaziorako Zerbitzuari atxikita egon

daitezen Gazte Informaziorako Puntu gisa sailkatutako Gazte Informaziorako Zerbitzuak izatea.

7. artikulua.- ebazpena.

1. Eskabideak, Gazteri Zerbitzuak txostena egin ondoren, Kirol eta Gazteriko Zuzendari Nagusiak proposamena

eginez, Kultura Saileko Foru Diputatuak ebatziko ditu eskabideak aurkezteko epea buka dadinetik hasi eta

hiru hilabeteko epearen barruan.

2. Epe hori iragan eta eskabideei buruzko berariazko ebazpenik eman ez denean, horiek gaitz iritzitakotzat joko

dira, geroago modu bereziz ebatziak izan daitezenaren kalterik gabe.

3. Foru Dekretu honetan ezartzen diren abantaila materiak lortzeko eskabideari dagozkionetan, Gazteri

Zerbitzuak txostena egin ondoren, Kirol eta Gazteriko Zuzendari Nagusiak proposamena eginez, Kultura

Saileko Foru Diputatuak bereziki ebatziko ditu, hala dagokionean, Gazte Informaziorako Udal Bulegoari,

Gazte Informaziorako Bizkaiko Zerbitzuaren Lurralde Sareko gazteentzako interesgarri izan daitezen gaien

arloko informaziorako informatika sarearekin konektatzeko baimena emanez; baimen hori hurrengo

ekitaldietan luzatu egingo da, Foru Dekretu honetako 5. Artikuluko 2 eta 4. zatietan ezarritako zehazpenak

bete ez daitezanean izan ezik.

Edozelan ere, hurrengo ekitaldietan gai honi buruz Bizkaiko Foru Aldundiak ezar dezanari baldintzapeturik

egongo dira.

4. Dirulaguntza emateko kontuan izandako baldintzaren baten aldaketak, eta dena dela, aldiberean estatu edo

nazioarte mailako beste Administrazio edo Erakunde publiko edo pribatuek emandako beste dirulaguntza edo

laguntza batzuk lortzeak, emakidari buruzko ebazpenaren aldakuntza ekar dezake.

Foru Dekretu honen bitartez araututako dirulaguntzei doazkien zenbatekoa, bera bakarrik edo beste

dirulaguntza edo laguntzaren batekin batera, inola ere ez da izango onuradunak gara dezan jardueraren

kostua baino haundiagoa.

8. artikulua.- ordainketa.

1. Dirulaguntzaren jakinerazpena egin eta berehala, Gazteria Zerbitzuak ordainketa Ogasun eta Finantzako Foru

Sailaren aurrean tramitatuko du, eta onuradunei ez zaie horretarako inolako bermerik eskatuko

Horren egiaztapena egin ondoren onuradunen batek zorren bat badauka, errekerimendua egingo zaio hamar (10)

eguneko epearen barruan zor hori likida dezan, hori egiten ez badu dirulaguntza jasotzeko eskubidea galdu

egingo duela jakineraziz.

9. artikulua.- betebeharrak.

Foru Dekretu honen babespean emango diren laguntza materialen eta dirulaguntzen onuradunek honako

betebehar hauek bete behar izango dituzte:

1. Gazte Informaziorako Bulego gisa sailkatutako Gazte Informaziorako Zerbitzuen Mantenimendurako izan

daitezen dirulaguntzen onuradunek:

a) Gazte Informaziorako Bulegoaren funtzionamenduari buruzko memoria ebaluatzailea eta Gazte

Informaziorako Udal Zerbitzutik gertatutako dokumentazio grafiko guztia bidaliz, jarduera gauzatu dela

zuritzea.

b) Emandako dirulaguntzaren gastu erabilpena zuritzea, horretarako dirulaguntzaren gai izan den

jarduerari dagozkion sarrera eta gastuen behin betiko eta xehekatutako likidazioa aurkeztuko delarik;

sarreren eta udalak horretarako izendatutako aurrekontuaren azalpenean bereziki adieraziko da jaso

den zenbatekoa, jasotako zenbatekoari doazkion gastu ziurtagiriak erantsiz.

c) Administrazio emalearen, Ogasun eta Finantza Sailaren eta Herri Kontuen Euskal Epaitegiaren

egiaztapen tramiteen menpean jartzea.

d) Estatu edo nazioarte mailako beste administrazioren edo erakunde publikoren batengandik helburu

berbererako beste dirulaguntza edo laguntzak lortu baditu, emakida egin duen erakundeari

jakineraztea.

2. Laguntza materialen onuradun izan daitezenek, ekitaldi honetan zehar erabilitako euskarri informatikoari eta

burututako informazio eta dokumentazio eginkizunei buruzko ebaluaketa memoria aurkeztu behar izango dute

Gazteri Zerbitzuan, Gazte Informaziorako Udal Zerbitzuetan egin daitezen kontsulta kopuru eta motak

zehaztuz.

3. Artikulu honetako 1 eta 2. puntuetako memoria eta dokumentuak aurkezteko epea 2000.eko urtarrilaren 31n

bukatuko da.

4. Dirulaguntza onuradunek, garatutako jarduerarekin zerikusia izan eta Bizkaiko Foru Aldundiak edonoiz eska

diezazkiekeen datu eta agiri guztiak edonoiz emateko, eta Foru Aldundiak egin ditzaken gainbegiratze eta

ikuskapen lanak erreztu eta bidezko izan dadinean Gazteri Zerbitzuak esan ditzan zuzentze neurriak beregain

hartu eta eginbideratzeko konpromezua hartzen dute.

10. artikulua.- itzulketa

1. Onuradun izan daitezen Udal edo udal Erakunde Autonomiadunek, jarraian adierazten diren kasuetan,

dirulaguntza gisa jasotako zenbatekoak itzuli egin beharko dituzte:

a) Zuriketa betebeharra bete ez dezatenean.

b) Dirulaguntza horretarako eskatutako baldintzak bete gabe lor dezatenean.

c) Emandako dirulaguntzari doakion helburua bete ez dezatenean.

2. Dirulaguntzaren gai izan dadin jarduerari dagokion kostua kontuan izanik finantzaketa gehiegi izatea ere dirua

itzultzeko zio izango da.

11. artikulua.- xedapen erregimena

1. Onuradunari, urriaren 14ko 10/1997 Foru Arauko "Laguntza eta dirulaguntzen alorreko hauste eta zigorren

araubidea" delako VII Tituluko II Kapituluan aurreikusten diren hausteetariko baten bat egiten badu, bere

bitartez Zehatzeko Ahalgoa egikaritzeko Prozedurari buruzko Araudia onartu zeneko abuztuaren 4ko

1398/1993 Errege Dekretuan xedatzen denarekin bat etorriz zehapena jarriko zaio.

2. Zigorra jartzeak ez du dirulaguntza gisa behar ez den eran jasotako zenbatekoa itzultzeko betebeharrarekin

zerikusirik izango.

XEDAPEN ERANTSIAK

lehenengoa.-

Kultura Saileko Foru Diputatuari, Foru Dekretu hau hobeto garatzeko beharrezko izan daitezen erabakiak

hartzeko eskubidea ematen zaio.

bigarrena.-

Dirulaguntza horien emakidarako ezarritako aurrekontu muga, Gazte Informaziorako Bulego gisa sailkatutako

Gazte Informaziorako Udal Zerbitzuen mantenimenduari doazkionetan, 1999.ean indarrean dagoen aurrekontuko

432.99/ 450.202/ 0402 atalaren pentzutangoa den eta bere kontrabalioa EHUN ETA BEROGEITA HAMAHIRU

MILA BERREHUN ETA BEROGEITA HAMAZAZPI KOMA HAMASEI (153.257,16) EURO direneko

HOGEITABOST MILIOI ETA BOSTEHUN MILA (25.500.000) pezetako zenbatekoak zehazturik egongo da.

AZKEN XEDAPENA

Foru Dekretu hau, Bizkaiko Aldizkari Ofizialean argitara dadineko egunean jarriko da indarrean.

Bilbon emana, 1999.eko.martxoaren 16an.

KULTURAKO FORU DIPUTATUA

Izpta.- Tomás Uribeetxebarria Maiztegi

AHALDUN NAGUSIA

Izpta.- Josu Bergara Etxebarria


